
Numri i lëndës: 2018:033528 

PKR.nr.1/11 

 

GJYKATA THEMELORE NË PEJË, Departamenti për Krime të Rënda, sipas Kryetarit të 

Trupit Gjykues Sami Sharaxhiu, me pjesëmarrjen e sekretares juridike Tringa Zhuti, në lëndën 

penale kundër të pandehurve L. (I.) M., nga ....., e akuzuar për vepër penale marrja e ryshfetit 

nga neni 343 par.1 të KPK-së  dhe R. (I.) M., nga ....., i akuzuar për vepër penale të ndihmës 

nga neni 25 par.1 lidhur me nenin 343 par.1 të KPK-së, sipas aktakuzës së ish Prokurorisë 

Publike Komunale në Pejë tani Prokuroria Themelore në Pejë, PP.nr.1907/10, të datës 

10.01.2011, jashtë shqyrtimit gjyqësor, me datë 04..05.2020, merr këtë: 

 

A K T V E N D I M 

 

HUDHET AKTAKUZA e ish Prokurorisë Publike Komunale në Pejë tani Prokuroria 

Themelore në Pejë, PP.nr.1907/10, e datës 10.01.2011, kundër të pandehurve L. (I.) M. dhe R. 

(I.) M., që të dy nga ..... dhe PUSHOHET procedura penale, sepse ka ardhur gjer te 

parashkrimi i ndjekjes penale. 

   

Shpenzimet e procedurës penale bien në barrë të mjeteve buxhetore të kësaj gjykate. 

 

I dëmtuari B. (M.) M., nga ....., rruga  e “........”, për realizimin e kërkesës pasurore juridike 

udhëzohet në kontest të rregullt civil. 

 

A r s y e t i m 

 

Ish Prokuroria Publike Komunale në Pejë tani Prokuroria Themelore në Pejë, ka ngritur 

Aktakuzën PP.nr.1907/10, të datës 10.01.2011, kundër të pandehurve L. (I.) M., nga ....., për 

vepër penale marrja e ryshfetit nga neni 343 par.1 të KPK-së dhe R. (I.) M., nga ....., për vepër 

penale të ndihmës nga neni 25 par.1 lidhur me nenin 343 par.1 të KPK-së. 

 

Gjykata Themelore në Pejë - Departamenti për Krime të Rënda, me datë 22.07.2013 ka caktuar 

seancën e shqyrtimit gjyqësor ku prezent ka qenë prokurori i shtetit dhe i dëmtuari ndërsa nuk 

kanë qenë prezent të pandehurit edhe përkundër Urdhër arrestit të lëshuar me datë 17.07.2013. 

 

Ndaj të pandehurve është lëshuar Urdhër arrest me datë 17.07.2013 dhe 08.01.2019, letër 

rreshtim vendor me datë 12.12.2013 dhe kërkesë për lëshimin e letër rreshtimit ndërkombëtar 

me datë 30.10.2017. 

Megjithatë, gjykata gjen se ne këtë çështje penale ka arritur parashkrimi absolut i ndjekjes 

penale. 

 

Sipas Aktakuzës vepra penale për të cilën akuzohen të pandehurit L. (I.) M. dhe R. (I.) M. 

është kryer në Prill të vitit 2010. Vepra penale marrja e ryshfetit nga neni 343 par.1 të KPK-së, 

është e dënueshme me burgim prej gjashtë (6) muaj deri në pesë (5) vjet.  

 

Sipas nenit 90 par. 1 nën par. 5 të KPK-së, ndjekja penale nuk mund të ndërmerret nëse kanë 

kaluar pesë (5) vjet nga kryerja e veprës penale të dënueshme me më shumë se tri (3) vjet 

burgim. Ndërsa sipas nenit 91 par. 6 te KPK-së ndjekja ndalohet në çdo rast kur të ketë kaluar 

dyfishi i kohës të afatit të parashkrimit – parashkrimi absolut. 

 

Në rastin konkret, nga koha e kryerjes së veprës penale në muajin Prill 2010 deri me datën e 

lëshimit të këtij aktvendimi kanë kaluar dhjetë (10) vite, do të thotë ka kaluar dyfishi i kohës së 

afatit të parashkrimit absolut të veprës penale. Andaj, duhet të ndërpritet çdo veprim i 

mëtutjeshëm i gjykatës në këtë lëndë. 

 

Vendimi për shpenzimet e procedurës penale është marrë duke u bazuar ne nenin 454 par. 1 të 

KPPRK-së. 

 

Andaj, nga sa u tha me lart është vendosur si ne dispozitiv te këtij aktvendimi ne kuptim te 

nenit 358 par. 2 lidhur me par. 1 nën par. 1.3 të KPPRK-së, dhe duke aplikuar dispozitat e nenit 

90 par. 1 nën par. 6 dhe nenit 91 par. 6 të KPK-së. 

 

 

GJYKATA THEMELORE NË PEJË, DEPARTAMENTI PËR KRIME TË RËNDA 

PKR.nr.1/11, datë 30.04.2020 

 

 

      Kryetari i Trupit Gjykues 

 

      ____________________ 

           Sami Sharaxhiu 

 

KESHILLA JURIDIKE: 

Kundër këtij aktvendimi palët kanë te drejtë të parashtrojnë  

ankesë në Gjykatën e Apelit në Prishtinë përmes kësaj Gjykate, 

në afat prej 3 ditësh nga dita e marrjes së këtij aktvendimi. 

 


